
1. Perhatikan Wacana Berikut !
Teks Wacana

Tisa Buring.

PALANGKARAYA. Kakeho hebat malanda daerah rapat panduduk into Komplek
Rindang Banua, Jalan dr. Murjani Palangkaraya, Jumat (25/4) tampalawei, Bancana te
mangakibatkan paling dia 25 bangunan lepah bakeho tuntang rusak, tuntang 70 KK
dengan rdtusan jiwa tapaksa mangungsi.

Bara puluhan bangunan te. telo bara bangunan irusak manggat mangapung
nyalan apoi. Sadangkan telo je beken iete barak je ielai awi are KK. Katelo barak te
masing-masing 8, 8, tuntang 21 batunggang. Salabih bara te iete.huma pribadi je sacara
kasaluruhan bangunan uras bara kayu.

“Bara katarangan, apoi lembut bara human Nurman, into bagian tikungan Gang
Sayur tuntang Gang Manggis,” kuan Matran, katua RT. 3 RT. 26 Rindang Banua, hayak
manambahkan, bahwa asal apoi ingatawan hanyala hong sakitar pukul 02.30 WIB.

+ Padahal metoh te kota Palangkaraya tuntang sakitar metoh inata ujan labat.

“Asal apoi je induga bara human warga je bagare Nurman, induga konsleting
listrik,” kuan warga bagare Ahmad Firdaus (26).. Bauntung jaton ati korban jiwa, Tapi
sabagian hai barang-barang ayun korban lepas bakeho dia sampet inyalamat.

“Aku dia sampet manyalamat barang narai bewei, manampayah apoi je hanyala
hai, aku palus mampisik kare anakku mmangat balua manyalamat arep tuntang aku awi
paham panik handak manduan tas je biasa aku mimbit akan pasar, sakalinya malah
kompor je inggatangku,” kuan lwar je huma omba bakeho.

Kondisi bangunan je rapat panduduk tuntang uras bara bahan kayu mawi apoi
sakahandak hanyala tuntang haru bahasil imbelep Sakitar pukul 04.30 WIB. Bara data
samantara tacatat 160 jiwa je mangungsi dengan 70 KK bara RT 03, RT. 06 tuntang
RT.05. Te ih data samantara bara Poska darural je impendeng Pemko Palangkaraya.

‘Dinas sosial akan bagarak tuntang huang ije minggu toh tege posko tuntang tege
bantuan je tege hitungae akan je tempon barak tuntang je tempon huma, andau toh
pihak Pemko akan menempayah dana dia taduga tisae.” kuan Riban Satia, Wali Kota
Palangkraya akan papire awak madia.

Inambah tinai awi Wali Kota Palangkaraya bahan bangunan iusulkan imﬂarﬂu dinas
1ata kota ilaku mambenahi jalan, imbangun dapur umum katahin ije minggu toh kuan
Riban.

Kapolsek Pahandut mahalau Kanit Reskrim, Ipda Jaka Wealuya mansanan tim
nampa eka gabungan Polda Kalteng, Polres. tuntang Polsek Pahandult muhon uka
mangatawan asal tamparan apoi.

‘Bara human Nurman itah manduan kabel, meteran, satarika, panci, buring je
samantara induan Polsek Pahandut tuntang akan iuji tim forensik Polda Kalteng bara
kueh asal tamparan apoi,” kuan Jaka dengan Kalteng Pos, Jamahat (25/4).

Gitan dumah manampayah daerah kakeho, Walikota kota Palangkaraya tuntang
Wakil tuntang unsur SKPD, Kapolres Palangkaraya, hayak dengan Jajaran Polsek
Pahandut sama-sama mandata tuntang manggau katarangan asal tamparan apoi.

